
SaZetak

Sa pravne tacke gledista (pravna sigurnost, efikasnost i dr.) u ovom momentu veoma je aktuelno i vazno
pitanje, da li ¢e i u Federaciji Bosne i Hercegovine do¢i do napustanja sudskog koncepta vodenja zemljisnih knjiga i
njenog prelaska u nadleznost organa izvrsne vlasti? Naime, u traZenju odgovora na ovo pitanje vodile su se rasprave,
ali uglavnom unutar geodetske struke, dok se pravnicka struka o istoj materiji do sada uglavnom, odnosno u dovoljnoj
mjeri do sada nije ocitovala.

Pravno je interesantno ukazati da su odredbe clana 41. stav 2. i ¢lana 58. Zakona o zemljisnim knjigama
Federacije Bosne i Hercegovine navedene u izreci presude Ustavnog suda Federacije Bosne i Hercegovine broj U-
22/16 0od 06.03.2019. godine, koja je objavljena dana 24.04.2019. godine.

Slijedom toga ovim radom Zelimo dati doprinos u parlamentarnoj proceduri o Nacrtu zakona o premjeru i
registraciji nekretnina s ciljem, da prije svega ukaZemo na nuZnost uskladivanja zakona i veliku odgovornost za
ukidanje zemljisnoknjiznih ureda pri opcinskim sudovima kao nezavisnim organima sudske vlasti.

Sadasnje stanje evidencije nekretnina moZe se premostiti na taj nacin da se putem racunarskih tehnologija
sudovi i sluZbe za katastar tako umreZe da se dobije jedinstvena evidencija nekretnina na osnovu i u okviru sudskog
koncepta zemljisnih knjiga i uz primjenu vaZeceg Zakona o zemljisnim knjigama Federacije Bosne i Hercegovine.

Kljucéne rijeci: zemljisnoknjizni ured, katastar, jedinstvena evidencija nekretnina, umreZavanje, digitalizacija.
1. UVOD

Cilj ovog rada je da ukaze na veliku odgovornost za ukidanje zemljiSnoknjiznih ureda, a Sto se
reflektuje na povecanje stranih investicija.NapusStanje sudskog koncepta zemljisnih knjiga bi prouzrokovalo
znacajne pravne posljedice, posebno zbog toga sto se zemljiSne knjige ne bi vodile prema pravilima sudskog
postupka, nego prema pravilima upravnog postupka. Transformacija stvarnog prava zasniva se na sudskom
konceptu zemljisnih knjiga. Radi toga, to je veoma aktuelno i vazno pitanje, koje zasluZuje poseban interes
i paznju pravnicke i druge naucne i strucne javnosti sa pravne tacke gledista i pravne sigurnosti. Generacije
diplomiranih pravnika sa poloZenim pravosudnim ispitom Skolovale su se na zemljiSnoknjiZznom pravu.
Zemljisne knjige u Federaciji Bosne i Hercegovine vode sudovi duZe od stotinudvadeset godina.' Zakon o
stvarnim pravima, koji se primjenjuje od 06.03.2014. godine u Federaciji Bosne i Hercegovine, kao
sistemski i reformski zakon, zasnovan je na sudskom konceptu zemljiSnih knjiga, a ne na nadleZnosti organa
uprave za vodenje zemlji$ne knjige. Osim toga, sudska praksa u sporovima o nekretninama zasniva se na
nacelu pouzdanja u zemljiSnu knjigu odnosno na sudski koncept zemljiSne knjige. U takvoj situaciji
postavlja se pitanje: zasto napustati sudski koncept zemljiSne knjige? Da li ima osnova i opravdanja da
prestane vaziti Zakon o zemljiSnim knjigama Federacije Bosne i Hercegovine? Zasto se jedinstvena
registracija nekretnina ne bi vodila isklju¢ivo prema sudskom konceptu zemljiSnih knjiga? ZaSto Nacrt
zakona o premjeru i registraciji nekretnina od 23.12.2015. godine uopce sadrzi dio koji se odnosi na

1 Sadik Sehi¢, 112 godina Gradacackog suda (1887. — 1999.), izdavac¢ Op¢inski sud u Gradaccu, Gradacac, 1999. str.
124-126. Na primjer, za Op¢inski sud u Gradaccu zemljiSne knjige, koje su saCuvane kako iz perioda 1887. godine,
tako i svih narednih godina, pa do danas, predstavljaju izuzetnu dokumentacionu, upotrebnu, arhivsku i historijsku
vrijednost.



registraciju nekretnina u situaciji postojanja vaZze¢eg Zakona o zemljiSnim knjigama Federacije Bosne i
Hercegovine, koji je u dosada$njoj primjeni pokazao dobre rezultate?”

2. SUDSKI KONCEPT ZEMLJISNIH KNJIGA

2.1 Sudski koncept zemljisnih knjiga u vezi Zakona o stvarnim pravima

Transformacija stvarnog prava zasniva se na sudskom konceptu zemlji$nih knjiga®.
Zakon o stvarnim pravima®, kao sistemski i reformski zakon, zasnovan je na sudskom konceptu
zemljisnih knjiga, a ne na nadleZnosti organa uprave za vodenje zemljisnih knjiga.

2.2 Sudski koncept zemljisnih knjiga u vezi Nacrta zakona o premjeru i registraciji
nekretnina

U Nacrtu zakona o premjeru i registraciji nekretnina od 23.12.2015.godine predvideno je da
prestane vaznost Zakona o zemlji¥nim knjigama Federacije Bosne i Hercegovine® odnosno napustanje
sudskog koncepta zemljiSnih knjiga.

Ovdje treba ukazati da je Bosna i Hercegovina prva republika u biv§oj SFRJ koja je donijela Zakon
o premijeru i katastru nekretnina.’

U vezi Nacrta zakona o premjeru i registraciji nekretnina (u daljem tekstu: Nacrt), ukazuje se na
slijedece:

I
1. Nakon §to je 06.03.2014.godine pocela primjena Zakona o stvarnim pravima, kao SISTEMSKOG
ZAKONA, uputan je novi naziv Nacrta zakona o premjeru i registraciji nekretnina, tako da novi
naziv glasi:

2 Za reformu zemlji§noknjiZznog prava u Bosni i Hercegovini karakteristi¢na je i aktuelna misao nobelovca
knjiZzevnika Ive Andri¢a u njegovom djelu “Rzavski bregovi”, koja glasi: “Ali i taj se posao dovrsi. Konacno sva
zemlja bi premjerena i razgrani¢ena, sva se Suma obiljeZi i podijeli.Seljaci se navikose da idu u gruntovnicu kao u
crkvu ili mehanu.”

3 O transformaciji stvarnog prava detaljnije vidjeti kod Melihe Povlaki¢, Transformacija stvarnog prava u Bosni i
Hercegovini, Pravni fakultet Univerziteta u Sarajevu, Sarajevo 2009.

4 Sluzbene novine Federacije BiH, br. 66/13 i 100/13. Tako u ¢lanu 27. Zakona o stvarnim pravima zakonodavac koristi
terminologiju: “navode¢i tacne zemljiSnoknjizne i katastarske podatke nekretnine®.

> Sluzbene novine Federacije BiH, br. 58/02, 19/03 i 54/04. Na taj nadin, Vlada Federacije Bosne i Hercegovine
utvrdujuéi dana 23.12.2015. godine Nacrt tog zakona, u ovoj fazi zakonodavnog procesa, opredijelila se protiv sudskog
koncepta zemljiSnih knjiga. Tehnicki obradiva¢ Nacrta tog zakona je Federalno ministarstvo pravde, koje je bilo
tehnicki obradivac i Zakona o zemljisSnim knjigama Federacije Bosne i Hercegovine, Cije se uklanjanje iz pravnog
sistema sada traZi, a $to se kosi sa ranijim konceptom istog Ministarstva.

6 Sluzbeni list SRBiH, br. 22/84 i dr. O tome Slavica Krneta, Primjedbe povodom Nacrta zakona o premjeru i katastru
nekretnina, Advokatura Bosne i Hercegovine, br.33-36/1983. Vidjeti viSe u navedenom radu o prigovorima na racun
same koncepcije jedinstvene evidencije nekretnina kao i pojedinih normativnih rjeSenja, uz konstataciju autorice da
Nacrt zakona o premjeru i katastru nekretnina:”’predstavlja krupan promasaj” (str. 20). Tvorci nove evidencije stavili
su u istu ravan tehnicke podatke o zemljiStu i zgradama sa podacima o pravima na njima. Vrlo je ubjedljiv i
prigovor na sam naziv Zakona: “Zakon o premjeru i katastru nekretnina. Nikoga, ne samo laika, ve¢ ni pravnika,
ovakav naziv ne bi upozorio da se radi o zakonu koji je preuzeo i funkciju zemljisne knjige. Svakog bi ovaj naslov
zakona navodio na pomisao da se radi o katastru, dakle, normama o specifi¢nim registrima ili evidenciji podataka o
nekretninama, koji sluZe za razne svrhe i ciljeve, a kod obi¢nog ¢ovjeka u pravilu bi izazvao predstavu o institutu koji
vodi racuna o poreskoj obavezi” (Slavica Krneta, op. cit. str. 12-13). U vezi s tim, ukazuje se da se isti prigovori mogu
staviti i nazivu iz Nacrta od 23.12.2015. godine: ‘“Zakon o premjeru i registraciji nekretnina”.



"ZAKON O PREMJERU I KATASTARSKOJ REGISTRACII NEKRETNINA"
Ovo s toga $to je navedeni sistemski zakon preuzeo Zakon o zemljiSnim knjigama Federacije Bosne
i Hercegovine kao kompatibilan sa Zakonom o stvarnim pravima.

2. Iz tih razloga uputno je izvrsiti uskladivanje Nacrta sa vaze¢im Zakonom o stvarnim pravima, koji
kao sistemski i reformski zakon uZiva prednost pred svim drugim zakonima iz oblasti stvarnog
prava, ukljucujuéi, a ne ogranicavajuci se na zakonsku materiju premjera i katastarske registracije
nekretnina.

3. Shodno inicijativi iz tacke 1. ovog dijela rada uputno je u cjelokupnom tekstu Nacrta prije rijeci:
“registraciji nekretnina” navesti rije¢ “katastarske”, u odgovaraju¢em padeZzu.

I
Na nacin izloZen u glavi I ta€. 1, 2. i 3. ovog osvrta osnovano je da se u prijelaznim i
zavrsnim odredbama u ¢lanu 218. stav 1. Nacrta briSu rijeCi: “Zakon o zemljiSnim
knjigama(‘“‘Sluzbene novine Federacije BiH”, br. 58/02, 19/03 i 54/04)”, kao i sve ostale odredbe
Nacrta koje upucuju na prestanak vaznosti tog Zakona o zemljiSnim knjigama.

I

Imajuéi u vidu izloZeno u glavama I i II ovog dijela rada, u pravnom sistemu u Federaciji
Bosne i Hercegovine nastavlja pravno postojanje sudski koncept zemljisnih knjiga kao javnih knjiga
koje vode op¢inski sudovi prema mjestu gdje se nekretnina nalazi na osnovu i u okviru vazeceg
Zakona o zemljiSnim knjigama Federacije Bosne i Hercegovine.

Sto se ti¢e zastite ljudskih prava u skladu sa Evropskom konvencijom o ljudskim pravima
i osnovnim slobodama’ svakako je bolje da zemlji$noknjiZni ured ostane u sudu, jer bi se time
osigurala tri temeljna principa navedene konvencije i Ustava Bosne i Hercegovine, i to: pravo na
imovinu, zabrana diskriminacije i jednakost pred zakonom.

Ovo je i u skladu sa principom podjele vlasti na zakonodavnu, izvr$nu i sudsku vlast, na
kome se zasnivaju Ustav Bosne i Hercegovine, Ustav Federacije Bosne i Hercegovine i svih deset
kantonalnih ustava®.

U protivnom odnosno u slu¢aju da zemljiSne knjige ne vode sudovi, doSlo bi do krSenja
navedenog principa podjele vlasti. Sud je sud. Organ uprave je organ uprave u sistemu izvrsne
vlasti, koji postupa na osnovu i okviru nacela Zakona o upravnom postupku kao procesnog zakona.
Sudska kontrola upravnog akta propisana je Zakonom o upravnim sporovima.

v
Osim toga, uputno je cio Nacrt uskladiti sa vaze¢im Zakonom o principima lokalne samouprave’ u
pogledu nadleZnosti jedinica lokalne samouprave (op¢ina i gradova) a ne kantona, a u vezi materije koja se
ureduje u Nacrtu. Tako je od 1958. godine gradsko gradevinsko zemljiSte resurs u nadleZnosti op¢ina, a ne
drugih nivoa vlasti. Drugi nivoi vlasti mogu zahtijevati pretvorbu i upis vlasnis$tva u svoje ime ukoliko su
bili nositelji prava koristenja na gradskom gradevinskom zemljiitu.'® VaZno je ukazati na odnos Nacrta

7 “Sluzbeni glasnik BiH”, broj 6/99

8 Da bi se donio Zakon o premjeru i registraciji nekretnina u istovjetnom tekstu utvrdenom u njegovom Nacrtu od
23.12.2015. godine nuzno je prethodno izvrs§iti ustavne promjene u Ustavu Federacije Bosne i Hercegovine, s obzirom
na to da je ¢lan 11. Nacrta, koji uvodi u pravni sistem kantonalne organe uprave nadleZne za geodetske poslove i
registraciju nekretnina, ocigledno imao u vidu jac¢anje kantona u Federaciji Bosne i Hercegovine odnosno Federalne
geodetske uprave na ustrb opé¢ina i gradova, kao jedinica lokalne samouprave, a $to je suprotno Ustavu Federacije
Bosne i Hercegovine i kantonalnim ustavima, kao i Evropskoj povelji o lokalnoj samoupravi i Zakonu o principima
lokalne samouprave.

9 Sluzbene novine Federacije BiH”, broj 49/06

10 Meliha Povlakié¢, Pretvorba prava na gradskom gradevinskom zemljistu — Neverending story ? , Zbornik radova
,»Aktuelnosti gradanskog i trgovackog zakonodavstva i pravne prakse®, Mostar, 2019. godine, str. 146.



prema jedinicama lokalne samouprave. Kada se sagledaju citirane odredbe Nacrta i njegove cjelovitosti, ne
moze se oteti utisku da je Predlaga¢ ovakvog teksta imao u vidu samo jacanje kantona u Federaciji Bosne i
Hercegovine i potpuno razvlas¢enje op€ina i gradova, kao jedinica lokalne samouprave. To je sasvim
suprotno odredbama vaZeceg Ustava Federacije Bosne i Hercegovine sa amandmanima, kao §to su: ¢lan VI,
Amandman VIII, Amandman XCVI, Amandman XXVI1i dr. Tekst Nacrta suprotan je odredbama Zakona o
principima lokalne samouprave Federacije Bosne i Hercegovine u svim segmentima i Evropskoj povelji o
lokalnoj samoupravi. Pored toga, poznata je ¢injenica, posebno u Kantonu Sarajevo, da postoje pravomoc¢ne,
a jo§ uvijek neprovedene odluke Ustavnog suda Federacije Bosne i Hercegovine, u kojima je utvrdena
povreda prava jedinica lokalne samouprave op¢ina i Grada Sarajeva. Ovakav tekst Nacrta direktno zadire u
nadleZnost op¢ine i gradova i njihovih sluzbi u dijelu koji je od Zivotnog znacaja za gradanke i gradane,
kojima sluzbe za imovinskopravne poslove i katastar, sluZzbe za urbanizam i gradenje stoje na raspolaganju,
uz primjenu propisa o gradevinskom zemljiStu i prostornom uredenju, a koji bi trebalo istovremeno da
pretrpe usaglaSavanje sa ovim Nacrtom.

Prema ¢lanu 218. stav 1. Nacrta predvideno je da prestaje vaznost Zakona o zemljisnim knjigama
Federacije Bosne i Hercegovine, ukljucujuci odredbe o stvarnoj i mjesnoj nadleznosti sudova za vodenje
zemlji$nih knjiga iz €l. 11. i 12. tog Zakona.

Iz toga proizlazi da prema Nacrtu zemljiSne knjige ne bi bile u nadleznosti sudova, nego u
nadleZnosti organa uprave, tako da bi registraciju nekretnina trebalo da vodi deset kantonalnih samostalnih
upravnih organizacija u upravnom postupku.

S obzirom na to, a kako se Nacrt odnosi i na stvarnu i mjesnu nadleZnost op¢inskih sudova u
Federaciji Bosne i Hercegovine propisanu u Zakonu o sudovima u Federaciji Bosne i Hercegovine i
Zakonom o zemljiSnim knjigama Federacije Bosne i Hercegovine, zakonito je i uputno da se i Visoko sudsko
i tuzilacko vije¢e Bosne i Hercegovine u okviru svoje zakonske nadleZnosti u pravosudnom sistemu ocituje
i ukljuci u parlamentarnu proceduru pred Parlamentom Federacije Bosne i Hercegovine u vezi Nacrta tog
Zakona.

U vezi s tim, data je inicijativa da se na ovu temu odrZi sjednica tog Vijeca te da se nakon rasprave
daju odgovori tog Vijec¢a na pitanja koja mogu da budu: da li Vije¢e podrZzava Nacrt zakona o premjeru i
registraciji nekretnina odnosno napustanje sudskog koncepta zemlji$nih knjiga i gasenje zemljiSnoknjiZnih
ureda pri sudovima?''

Na osnovu navedenog, bitno je napomenuti da je pravni sistem u Federaciji Bosne i Hercegovine
cjelovit, pa bi parcijalni pristup pravnom sistemu doveo do naruSavanja jedinstva tog sistema.

3. ZNACAJ HARMONIZACIJE ZAKONA U PRAVNOM NORMIRANJU

Donosenje svakog novog zakona izaziva potrebu da se zakoni koji vaze u trenutku donosenja novog
zakona dovedu u sklad sa relevantnim vaze¢im zakonima. Ta potreba je utoliko veca ukoliko su vecée
promjene koje novi zakon unosi u postojeci sitem pozitivnog zakonodavstva.

"1'U dopisu Visokog sudskog i tuzilackog vije¢a Bosne i Hercegovine broj: 01-02-2797-2/14 od 26.09.2014. godine o
sudskom konceptu zemljisSnih knjiga u vezi Nacrta zakona o premjeru i registraciji nekretnina (koji je usvojio
Predstavnicki dom Parlamenta Federacije Bosne i Hercegovine u ranijem sazivu) istaknuto je da navedeno Vijece, u
skladu sa clanom 17. tacka 28. Zakona o Visokom sudskom i tuzilackom vijecu Bosne i Hercegovine (SluZbeni glasnik
BiH, br. 25/04, 93/05, 48/07 i 15/08), razmatra nacrte/prijedloge propisa dostavljene od strane ovlastenog predlagaca,
te da u konkretnom slucaju ovlasteni predlagac nije zatrazio misljenje Vijeca na Nacrt tog zakona. Ukoliko ovaj nacrt
zakona bude usvojen u oba doma Parlamenta Federacije Bosne i Hercegovine uz pokretanje javne rasprave, Vijece ¢e
od Vlade Federacije Bosne i Hercegovine zatraziti da mu se isti dostavi na davanje misljenja.



Tako je Ustavni sud Bosne i Hercegovine u apelacionoj jurisdikciji prepoznao znacaj
harmonizacije'? odnosno uskladivanja zakona u pravnom normiranju'®. S tim u vezi, Ustavni sud Bosne i
Hercegovine odlucio je da se njegova odluka u konkretnom sluc¢aju dostavlja Vladi Federacije Bosne i
Hercegovine. Pravno je veoma vazno i interesantno ukazati na to da Ustavni sud Bosne i Hercegovine u
svojoj apelacionoj jurisdikciji istie pravni znacaj i pravne posljedice neuskladenosti zakona.

4. ZAKONODAVNI POSTUPAK

Sa pravne tacke glediSta, veoma je interesantno zapaziti da je Ustavni sud Bosne i Hercegovine odlucio
svoju odluku o dopustivosti i meritumu u predmetu broj AP-4077/16 od 11.10.2018. godine dostaviti Vladi
Federacije Bosne i Hercegovine."* Samim tim, naglaen je znacaj uskladivanja zakona u postupku
donosSenja zakona. Zakonodavni postupak je spor i sloZen i u njemu pored zakonodavnog organa ucestvuju
i drugi ¢inioci. Zakone donosi parlament, koji je brojan izmedu ostalog upravo i zato da bi zakonodavni
postupak bio spor i promisljen. Priprema zakonskog prijedloga oduzima mnogo vremena, jer su potrebna
podrobna prouc¢avanja odnosnog pitanja i vodenje racuna o brojnim interesima, koje njihovi nosioci brane.
Pravilo je da vlada podnosi zakonski prijedlog parlamentu.

5. PRIMJENA EVROPSKE KONVENCIJE O LJUDSKIM PRAVIMA I OSNOVNIM
SLOBODAMA PRILIKOM HARMONIZACIJE RELEVANTNIH ZAKONA

Prema Ustavu Bosne i Hercegovine svi organi i sudovi u Bosni i Hercegovini su duZni da pruze
maksimalnu zastitu ljudskih prava i sloboda predvidenih Ustavom Bosne i Hercegovine i medunarodnim
dokumentima koji su sastavni dio Ustava Bosne i Hercegovine, a to je navedeno u Aneksu I. na Ustav Bosne
i Hercegovine. Posebno mjesto ima Evropska konvencija o ljudskim pravima i osnovnim slobodama, s
obzirom na to da je ona integrirana u Ustav Bosne i Hercegovine i ima direktnu primjenu i prioritet nad
svim drugim zakonima.

Iako u Bosni i Hercegovini nije sluZbeno uvedeno precedentno pravo, mi ipak sve vise inkliniramo
tome. Naime, po naSem pravu, svaki slucaj (predmet) je za sebe, ali isto tako posljednjih dvadeset godina
jako se razvila praksa slijedenja stajaliSta donesena u ve¢ nekom istom ili slicnom predmetu. Tako radi i
Ustavni sud Bosne i Hercegovine, koji slijedi svoju praksu, ali i praksu Evropskog suda za ljudska prava.
Kada Evropski sud za ljudska prava u nekom slucaju odluci, to bi znacilo da mi sve takve ili slicne slucajeve,
podvodimo pod taj standard i sukladno tome Ustavni sud Bosne i Hercegovine odlucuje. To bi trebali da
rade i redovni sudovi kao i drugi organi u cijeloj Bosni i Hercegovini. Treba napomenuti da nase procesno
zakonodavstvo poznaje kao razlog ponavljanja postupka odluku Evropskog suda za ljudska prava.

Prema ¢lanu I1/2. Ustava Bosne i Hercegovine, Evropska konvencija o ljudskim pravima i osnovnim
slobodama se primjenjuje direktno i ima prioritet nad svim drugim zakonima. To, izmedu ostalog, znadi i
da se zakoni koji nisu usaglageni sa Evropskom konvencijom o ljudskim pravima i osnovnim slobodama *°
moraju primjeniti na nacin na koji se nece krsiti prava iz Evropske konvencije o ljudskim pravima i
osnovnim slobodama, ukljucujuéi zabranu diskriminacije iz ¢lana I1/4.Ustava Bosne i Hercegovine i ¢lana
14.Evropske konvencije o ljudskim pravima u vezi sa pravom na imovinu iz ¢lana II/3.k) Ustava Bosne i

12 Termin harmonizacija pojmovno ozna¢ava uskladivanje ili usuglasavanje zakona. Pojam harmonizacija poti¢e od
grcke rijeci harmonija, Sto zna¢i komponiranje muzicke pratnje uz jednu melodiju, a harmonizirati znaci dati

godine.

13 Odluka o dopustivosti i meritumu Ustavnog suda Bosne i Hercegovine broj AP-4077/16 od 11.10.2018. godine,
dostupna na internet stranici Ustavnog suda Bosne i Hercegovine www.ustavnisud.ba

14 Prema ¢lanu VI/5. Ustava Bosne i Hercegovine, odluke Ustavnog suda Bosne i Hercegovine su konaéne i
obavezujuce.

15 Evropska konvencija o ljudskim pravima i osnovnim slobodama (”Sluzbeni glasnik BiH* broj 6/99)




Hercegovine i ¢lana 1.Protokola broj 1 uz Evropsku konvenciju o ljudskim pravima i osnovnim slobodama.
U skladu s tim, Ustavni sud Bosne i Hercegovine je, kao §to je naprijed istaknuto, zauzeo stanoviste: “da
apelantica ne moZe snositi Stetne posljedice toga Sto relevantni zakoni nisu ranije harmonizirani®.

6. KRATAK OSVRT NA III KONGRES O KATASTRU U BIH

0Od 02. do 04.12.2015. godine u Mostaru odrzan je III. kongres o katastru u BiH'®, pod visokim
pokroviteljstvom prof. dr Dragana Coviéa, predsjedavajuéeg Predsjednistva Bosne i Hercegovine. Kongres
je veoma uspjesno organiziralo Geodetsko drustvo Herceg-Bosne iz Mostara.

Iz prezentiranih radova stru¢njaka geodetske struke na tom kongresu, jasno i nedvosmisleno se
moZe vidjeti nastojanje za napustanje sudskog koncepta zemlji$nih knjiga i uspostavu jedinstvene evidencije
u okviru deset kantonalnih uprava za nekretnine u Federaciji Bosne i Hercegovine, bez obzira na primjenu
Zakona o stvarnim pravima (SluZbene novine Federacije BiH; br. 66/13 i 100/13) kao sistemskog zakona,
koji govori o zemljiSnoknjiZznom sudu odnosno tim uredima pri sudovima i upisu u knjigu poloZzenih ugovora
prema pravilima zemljiSnoknjiZznog prava i nastavlja pravno postojanje Zakona o zemljiSnim knjigama
Federacije Bosne i Hercegovine (Sluzbene novine Federacije BiH, br. 19/03 i 54/04) kao kompatibilnog sa
Zakonom o stvarnim pravima. Tako se u jednom prezentiranom radu navodi i to da bi se cjelokupni podaci
o nekretninama u Federaciji Bosne i Hercegovine mogli voditi u deset kantonalnih uprava umjesto na
sadasnjih ¢ak 111 mjesta (ukljucujuéi zemljiSnoknjizne urede pri op¢inskim sudovima i katastarske urede
pri opéinama odnosno gradovima, kao jedinicama lokalne samouprave)'”.

Naime, u vezi s tim, postavljaju se i pitanja, kao $to su:

— za$to se jedinstvena registracija nekretnina ne bi vodila pri sudovima, a ne pri organima
uprave;

— zaSto se i dalje kreditno zaduZivati za stvaranje kantonalnih uprava za nekretnine u
situaciji kada je ulaganjem u infrastrukturu i osiguranjem profesionalno i strucno
osposobljenih zemljiSnoknjiznih referenata u zemljiSnoknjiznim uredima opcinskih
sudova njihov rad sve kvalitetniji, uz postizanje vece aZurnosti u vodenju zemljiSnih
knjiga, s obzirom na to da nema prijeke potrebe za zaduZivanjem ?

Postavljena pitanja u ovom radu zahtijevaju argumentirane odgovore u narednom zakonodavnom
postupku, a posebno u vezi sa zakljuécima i prijedlozima rjeSenja IIl. kongresa o katastru u BiH. Treba
ukazati da su se navedena pitanja postavljala i u vrijeme kada je Parlament Federacije Bosne i Hercegovine
usvojio vazec¢i Zakon o zemljiSnim knjigama Federacije Bosne i Hercegovine.

16 TII. kongres o katastru u BiH s medunarodnim sudjelovanjem 02.12.-04.12.2015. u Mostaru, Geodetsko drustvo
Herceg-Bosne, Stjepana Radi¢a 3, Mostar, www.gdhb.ba

17 Prema stavu iz referata “Zakonodavnopravni okvir zemlji¥ne administracije u Federaciji Bosne i Hercegovine* treba
donijeti Zakon o premjeru i registraciji nekretnina prema sadrzaju njegovog Nacrta, a koji i po njegovom stavu
razvlasc¢uje jedinice lokalne samouprave i njihove nadleZnosti prenosi na kantone. U tome se poziva i na Zakon iz
Republike Srpske, u kojem postoji Republicka uprava za geodetske i imovinsko-pravne poslove, zatim podrucne
jedinice te uprave. Republika Srpska se ne sastoji od kantona, za razliku od Federaciji Bosne i Hercegovine. Ocito je
vidljiva razlika u pristupu ova dva entitetska zakona, s obzirom na to da bi se u Federaciji Bosne i Hercegovine
razvlastile op¢ine, kao jedinice lokalne samouprave, §to konstatira i sam DurmiSevi¢ u svom ocitovanju, tako Sto
navodi: “da treba mijenjati Zakon o principima lokalne samouprave u cilju uspostave jedinstvene baze podataka o
nekretninama i prava na nekretninama, s obzirom da prava ne bi mogla ostati na lokalnom nivou”. Treba ukazati da je
Op¢ina Novi Grad Sarajevo u martu 2015. godine organizirala Javnu tribinu o ovoj tematici, na kojoj je konstatirano:
“Nacrt zakona o premjeru i registraciji nekretnina je Stetan za sve gradane”. Na tribini su ucestvovali i Predsjedavajuci
Predstavni¢kog doma Parlamenta Federacije Bosne i Hercegovine Edin Musi¢ i federalni poslanici Ai$a Cenanovié,
Safet Keso i DZevad HodZi¢, kao i predstavnici op¢ina, obrazovnih ustanova, advokati, pravnici i brojni gradani.



7. DOSADASNJA ISKUSTVA O JEDINSTVENOJ EVIDENCIJI NEKRETNINA I
PRIJENOSU NADLEZNOSTI 1Z SUDA NA ORGANE UPRAVE

Sto se ti¢e iskustava o jedinstvenoj evidenciji nekretnina'® mogu se, manje-vise, izdvojiti zapaZanja
na koja treba skrenuti paznju u vezi Nacrta od 23.12.2015. godine u Federaciji Bosne i Hercegovine, kao
Sto su:

1. Pobornici jedinstvene evidencije nekretnina smatraju da je ista daleko prakti¢nija i laksa'?, s
obzirom na to da se u jednom dokumentu spaja i zemljiSnoknjiZna i katastarska evidencija, Sto
je tacno. Medutim, i pored toga, zemljiSne knjige i dalje mogu ostati u nadleznosti sudova,
katastar u nadleZnosti sluzbi za katastar kao organa uprave, s tim da se racunarskim mreZama
i drugim informacionim tehnologijama sudovi i sluzbe za katastar tako umreZe da se
dobije jedinstvena evidencija nekretnina.”’ U ovom radu se ukazuje da o ovakvom nacinu
rjeSavanja problema jedinstvene evidencije nekretnina u praksi, manje-viSe, nema
razmisljanja?'.

2. Sustina nedostatka jedinstvene evidencije nekretnina je prijenos nadleZnosti na organe uprave i
tu je klju¢ problema. O¢igledno je da to nije samo organizacijsko pitanje, ve¢ se ovdje radii o
materijalnopravnim i procesnopravnim aspektima u pravnom sistemu u Federaciji Bosne i
Hercegovine.

3. Sud je usvom djelovanju nezavisan i samostalan organ vlasti i po pravilu ne bi trebalo da postoji
utjecaj na rad suda. Sudovi su samostalni i nezavisni od zakonodavne i izvr§ne vlasti. Niko ne
smije uticati na nezavisnost i nepristrasnost sudije odnosno zemljiSnoknjiZznog referenta pri
odlucivanju u predmetima koji su mu dodijeljeni u rad.** Zemljisnoknjizni postupak je sudski
postupak, a ne upravni postupak. Obavljanje zemljisSnoknjiznih poslova u domenu sudske vlasti
ima dugu pravnu tradiciju i izuzetan ugled. U proteklom periodu sudski koncept zemljiSnih
knjiga je objektivno zaZivio u pravnoj praksi i dao je znacajan doprinos poboljSanju pravne
sigurnosti na nekretninskom trzistu u Federaciji Bosne i Hercegovine.

18 O stavovima i mi§ljenjima o jedinstvenoj evidenciji nekretnina u doktrini detaljnije vidjeti kod Radenke Cveti¢,
Savremena evidencija nepokretnosti, [zdava¢ “3D+” Beograd, Novi Sad, 2009. str. 70-93.

19 Milenko Sari¢, Objedinjavanje evidencija o nepokretnostima i pravima na nepokretnostima u Republici Srpskoj,
Master rad, Pravni fakultet Univerziteta u Beogradu, Beograd 2012. U tom radu autor zastupa suprotnu tezu od teze
ovog rada.

20 U doktrini o tome imamo razmi§ljanja. O tome vidjeti kod Tatjane Josipovié, ZemljisnoknjiZzno pravo, Informator,
Zagreb, 2001. str. 44. gdje se istiCe da se vodenje zemljiSnih knjiga s pomocu EOP (elektronicke obrade podataka)
omogucuje LINK tako da se uvid u zemljiSnu knjigu ostvaruje i izvan zemljiSnoknjiznog suda preko uredaja, kojima
su, na primjer, katastarski uredi, javni biljeznici, odvjetnici i druge osobe spojeni s kompjuteriziranom zemljiSnom
knjigom. Bitno je napomenuti da u Republici Hrvatskoj uspjesno funkcioniraju zemljiSnoknjizni uredi pri opéinskim
sudovima u sudskom sistemu te zemlje i veoma brzo se mogu dobiti aktuelni i ta¢ni podaci za zemlji$ne Cestice iz
elektronicke baze podataka (broj zadnjeg upisa, provedba upisa, sadrZaj upisa, plomba i drugi podaci) od suda u kome
se vodi jedinstvena evidencija nekretnina. Imajuéi to u vidu, postavlja se pitanje zasto se i u Federaciji Bosne i
Hercegovine ne bi primjenila uspjesna iskustva iz Republike Hrvatske u pogledu uspostavljanja jedinstvene evidencije
nekretnina na osnovu i u okviru sudskog koncepta zemlji$nih knjiga?

2l Umrezavanjem sudova i sluzbi za katastar putem raCunarskih mre¥a moZe se dobiti jedinstvena evidencija
nekretnina. Medutim, ovdje ima veliku ulogu aktivan odnos geodeta okupljenih u Geodetsko drustvo Herceg-Bosne u
Mostaru preko Federalne geodetske uprave u Sarajevu. O tome vidjeti materijale III. Kongresa o katastru u BiH, 02-
04.12.2015. u Mostaru. Pri tome je puno manje aktivna pravnicka struka, iako su generacije diplomiranih pravnika sa
poloZenim pravosudnim ispitom Skolovane na zemljiSnoknjiznom pravu. O tome, manje-vise, Sute zemljiSnoknjiZne
sudije i zemljiSnoknjiZni referenti, notari, advokati i ostali diplomirani pravnici koji se bave zemljiSnoknjiznim
pravom.

22 (lan 3. Zakona o sudovima u Federaciji Bosne i Hercegovine ("SluZbene novine Federacije BiH", br. 38/053,
22/06, 63/10,72/10, 7/13 1 52/14);



4. Ako se pitanje nepostojanja nezavisnosti i samostalnosti rada organa uprave dovede u vezu sa
ustavnim principom prava na imovinu®, moze se reéi da se pravo na imovinu dovodi u pitanje
u zakonodavstvu i pravnoj praksi. Oc¢igledno je da se ovdje ne radi o geodetskom pitanju, nego
se ovdje radi o pravnim stvarima. Isto tako, pravni lijekovi u upravnom i sudskom postupku
nisu isti i u upravnom postupku ne pruzaju dovoljnu zaStitu prava na imovinu.

8. UMREZAVANJE ZEMLJISNOKNJIZNIH SUDOVA I KATASTRA KAO NACIN
RJESAVANJA PROBLEMA USPOSTAVLJANJA JEDINSTVENE EVIDENCIJE
NEKRETNINA

Kao $to je u naprijed navedenom izlaganju istaknuto, jedan od realnih nacina rjeSavanja problema
uspostavljanja jedinstvene evidencije nekretnina jeste umreZavanje zemljiSnoknjiZnih sudova i katastra. U
tom slucaju, realno je i prakti¢no i sa geodetskog i pravnog aspekta da se zemljiSnoknjizni sudovi i
geodetski uredi umrezZe elektronskim putem tako da se dobije jedinstvena evidencija nekretnina, a da
pri tome ostane na snazi sudski koncept zemljiSnih knjiga. U sluc¢aju umrezavanja zemljisnoknjiznih
ureda i katastra u svrhu uspostavljanja jedinstvene evidencije nekretnina, zemljiSne knjige bi mogle i
ubuduce ostati u nadleznosti op¢inskih sudova po principu forum rei sitae (po mjestu gdje se nekretnina
nalazi), a katastar u nadleZnosti organa uprave. U Republici Hrvatskoj zemljiSne knjige i katastar i dalje su
dvije odvojene javne evidencije o nekretninama, a pri tome se ne uspostavlja nova jedinstvena evidencija,
uz primjenu novih tehnologija u zemljiSnoknjiZznom sistemu u koje zemljiSnoknjizni sudovi i katastar u
okviru svojih nadleZznosti pohranjuju podatke o nekretninama.*

9. ZNACAJ PRESUDE USTAVNOG SUDA FEDERACIJE BOSNE I
HERCEGOVINE

Pod tackom 3. presude Ustavnog suda Federacije Bosne i Hercegovine broj: U-22/16 od
06.03.2019. godine” (u daljem tekstu: presuda) utvrduje se da &lan 41. stav 2. Zakona o zemlji$nim
knjigama Federacije Bosne i Hercegovine (“SluZbene novine Federacije BiH, br. 58/02, 19/03 i 54/04)
nije u skladu sa Ustavom Federacije Bosne i Hercegovine, a ujedno se utvrduje da je ¢lan 58. istog Zakona
u skladu sa Ustavom Federacije Bosne i Hercegovine.

U stavu 1. ¢lana 41. istog Zakona propisano je da je upis u zemljisSnu knjigu dozvoljen samo uz
saglasnost osobe koja je u vrijeme podnoSenja zahtjeva upisana u zemljiSnu knjigu kao nosilac prava
vlasniStva ili nekog drugog stvarnog prava koje se prenosi, mijenja, ograni¢ava ili briSe, a u stavu 2. istog
¢lana propisano je da odobrenje prema stavu 1. ovog ¢lana mora biti notarski ovjereno, osim ako se za
ugovor na osnovu kojeg se vrsi promjena prava zahtijeva notarska obrada.

Iz toga se moze nedvosmisleno zakljuciti da se presuda odnosi na nadleZnost notara u
zemljiSnoknjiZznom postupku, ali isto tako i da Ustavni sud Federacije Bosne i Hercegovine nije doveo u
pitanje sudski koncept zemljiSnih knjiga odnosno da je Zakon o zemljiSnim knjigama Federacije Bosne i

23 Vidjeti ¢lan 1. Protokola 1. uz Evropsku konvenciju o ljudskim pravima (Sluzbeni glasnik BiH, broj 6/99)

24 Tatjana Josipovi¢, Elektroni¢ko poslovanje u zemljisnim knjigama — poletak digitalne transformacije pravnog
prometa nekretnina u Republici Hrvatskoj , Zbornik radova ,,Aktuelnosti gradanskog i trgovackog zakonodavstva i
pravne prakse“, Mostar, 2019. godine, str. 78, 80, 83, 86. i 109. U ovom c¢lanku se izlazu rezultati digitalizacije
zemljisnih knjiga u Republici Hrvatskoj, koji mogu posluZiti i za zakonodavstvo i pravnu praksu u Federaciji Bosne i
Hercegovine.

25 O tome detaljnije vidjeti presudu uz izdvojeno misljenje sudije Dr. sc. Kate Senjak (“Sluzbene novine Federacije
BiH*, broj 32/19 od 15.5.2019. godine). S ciljem usuglasavanja Zakona o zemljiSnim knjigama Federacije Bosne i
Hercegovine sa presudom Ustavnog suda Federacije Bosne i Hercegovine broj: U-22/16 od 06.03.2019. godine, Vlada
Federacije Bosne i Hercegovine je na sjednici od 26.09.2019. godine utvrdila i Parlamentu Federacije Bosne i
Hercegovine uputila Prijedlog zakona o izmjeni Zakona o zemljisnim knjigama Federacije Bosne i Hercegovine, u
kome se predvida uvodenje nove forme “potvrdivanje (solemnizacija) od strane notara“.



Hercegovine u skladu sa Ustavom Federacije Bosne i Hercegovine, osim u pogledu ¢lana 41. stav 2. istog
Zakona.

10. ZNACAJ NOVOG PROPISA FEDERALNOG MINISTRA PRAVDE O
SIGURNOSTI PODATAKA U ZEMLJISNOKNJIZNOM SOFTVERU E - GRUNT

Krajem 2018. godine federalni ministar pravde donio je Pravilnik o izmjenama i dopunama
Pravilnika o elektronskom nacinu vodenja zemlji$nih knjiga.”® Radi sigurnosti podataka zemljisne knjige,
navedenim podzakonskim aktom sud je obavezan osigurati da se podaci iz baze zemljisne knjige uredno
pohranjuju na server, i eventualno po mogucnosti suda i na dodatnom eksternom disku na kraju svakog
radnog dana.

Pravno je interesantno istaci da je federalni ministar pravde, kao resorni ministar u okviru svoje
nadleznosti, utvrdio iskljuc¢ivu nadleZnost Federalne uprave za geodetske i imovinsko-pravne poslove (u
daljem tekstu: organ uprave) za centralno odrZavanje i upravljanje zemljiSnoknjiZznim softverom E — grunt.
Novim propisom su organi sudske vlasti i organi uprave obavezani na konkretnu svakodnevnu saradnju u
interesu centralnog odrZzavanja zemljiSnoknjiznog softvera. Tako su rukovodioci zemljiSnoknjiznih ureda
duzni pitanja koja se ne mogu rijesiti u zemljiSnoknjiZznom uredu suda direktno proslijediti organu uprave i
zamoliti za objaSnjenje i uputstvo za dalje postupanje. O tome se treba upoznati predsjednik suda. Organ
uprave je duZan za pitanja od opceg interesa proslijediti odgovarajuca uputstva svim zemljiSnoknjiZnim
uredima i starati se za to, da se postupak elektronskog vodenja zemljiSne knjige provodi na jedinstven nacin.
Ukoliko se za upis u zemljiSnoknjizne uloSke koriste prethodno formulirani tekstovi, ovi se na osnovu
odobrenja predsjednika suda mogu mijenjati, ali i u tom slucaju organ uprave mora biti unaprijed obavjesten
i dati sudu odgovarajuce uputstvo, a da bi se obezbjedila jedinstvenost upisa u zemljiSne knjige, koje vode
nadleZni sudovi po mjestu gdje se nekretnina nalazi.

Treba ista¢i da je navedeni novi propis federalnog ministra pravde veoma znacajan za ostvarivanje
pravne sigurnosti, a posebno sigurnosti na trzistu nekretnina.

11.ZAKLJUCAK

Svremena evidencija nekretnina implicira tendenciju da se uspostavi jedinstvena baza podataka o
nekretninama kroz povezivanje razlicitih evidencija (baza podataka) o njima. To je omoguéeno donedavno
nesluéenim razvojem tehnologija u polju elektronskih informacija i komunikacija. Stvaranjem jedinstvene
elektronske baze postiglo bi se automatsko azuriranje svih podataka o nekretninama, a Sto je zahtjev
savremenog tempa pravnog prometa i Zivota uopée. To, medutim, po pravilu, ne dovodi do bitnih
koncepcijskih promjena postojeceg sistema evidencije nekretnina, ve¢ do njegovog unapredivanja i
uskladivanja sa postignutim stepenom razvoja.

Osnovna teza istrazivanja u ovom radu jeste upravo u tome da ne postoje valjani razlozi za
odstupanje od pravne tradicije sudskog koncepta zemljisnih knjiga i uvodenje nove i objedinjene evidencije
nekretnina u Federaciji Bosne i Hercegovine u okviru organa uprave, jer je i bez napusStanja sudskog
koncepta zemljiSnih knjiga moguce ustanovljavanje jedinstvene baze podataka o nekretninama i pravima na
njima kroz umreZavanje zemljiSnoknjiZnih ureda i katastra elektronskim putem.

26 “Sluzbene novine Federacije BiH*, broj 103/18 od 26.12.2018. godine



Sadasnje stanje evidencije nekretnina moZe se premostiti na taj nacin da se putem

racunarskih tehnologija sudovi i sluzbe za katastar tako umreZe da se dobije jedinstvena evidencija
nekretnina na osnovu i u okviru sudskog koncepta zemljisSnih knjiga i uz primjenu vazeéeg Zakona o
zemljiSnim knjigama Federacije Bosne i Hercegovine.

Polaze¢i od ovako uspostavljene jedinstvene evidencije nekretnina, a imajuéi u vidu sve naprijed

izloZene pravne i stvarne razloge, moze se izvesti nedvojben zakljuak da zemljiSnoknjizni ured zasnovan
na sudskom konceptu vodenja zemlji$nih knjiga treba da ostane, bez prijenosa zemlji§noknjiznih poslova iz
nadleZnosti suda, kao nezavisnog organa sudske vlasti u organe uprave, pri ¢emu smatramo, da ¢e u takvim
okolnostima biti osigurana jo§ ve¢a pravna sigurnost, azurnost, a svakako i tacnost podataka koji se odnose
na nekretnine i prava na nekretninama.

IMPORTANCE OF PERFORMING LAND REGISTRY WORK IN THE
DOMAIN OF THE JUDICIARY

Abstract

A very important and current issue from the legal point of view (legal security, efficiency, etc.), is whether the
Federation of Bosnia and Herzegovina will leave the judicial concept of land administration and transfer it into the
Jjurisdiction of the executive branch?

Namely, in searching for an answer a numerous discussions were led, but mostly among the geodetic profession, while
the legal profession hasn’t been sufficiently heard on this matter so far.

Recognising this deficiency, Federal Minister of Justice Mato Jozi¢ has proposed, after the Draft Law on Survey and
Property Registration was adopted on 23rd December 2015, public discussion to be held involving primarily legal
professionals in this area (both practitioners and theoreticians).

Therefore this paper is a contribution to the public discussion on the Draft Law on Survey and Property Registration
with the aim to stress, above all, the enormous responsibility for abolishing the land registries administered by the
municipal courts as independent judicial authorities.

The current situation of land records can be bridged in a way to apply computer technologies to network courts and
cadastres in order to have a unique records on the properties based upon and within the judicial concept of the land
registration and by applying the present Law on Land Registries in the Federation of Bosnia and Herzegovina.

Key words: land registry, cadastre, unique property records, networking, digitalization.

